
At Nyborg skyttarlag vart skipa på Grunnlovsdagen er neppe tilfeldig. Historia fortel om store spenningar mellom Stortinget og Kongen på denne tid. Fleirtalet støtta Stortinget og det var ikkje utenkeleg at det kunne verta væpna opprør mot Kongen. Her var skyttarlaga ein viktig del og i alle deler av landet vart det skipa skyttarlag. Desse laga hadde si oppgåve å lære folket å skyte – og å treffe det dei skaut på. Målsettinga var: Å dyktiggjere den enkelte for fedrelandes løsrivelse og Forsvar.

Protokollen (møteboka) for Nyborg skyttarlag er teken vare på og ut frå den har eg prøvd å finne fram viktige vedtak og hendingar i laget si soge.

Det fyrste styret var: J.L Nygård, B.E. Sandnes, H. Hansen, G. Nordal og Klaus Undal. 

Første året 1899 var det 19 medlemar. I 1900 var det 23 medlemar og talet steig til 55 i 1904. I 1905 var det vorte mindre – 42 medlemar. 

Desse tala og namna på skyttarane kan stadfestast av årsmeldingane for desse åra. Gjenpart av desse kom no fram i 1999, saman med ein heil del andre papir frå laget sine første år.

Ut i frå namna på årsmeldingane finn ein at alle bygdene rundt Gulafjordane slutta seg til Nyborg skyttarlag i starten. 

Seinare vart det skyttarlag i Dalsbygden, Opdal, Austgulen, Eidsbotn, Fivelsdal/Brandagersund og i Nordgulfjorden.

På alle årsmøte fram til 1905 var det framlegg om å kjøpe 1 krag-jørgensen rifle. Dette vart nedstemt i 4 år på rad med den begrunnelse at skota var 1 ½ øre dyrare enn skota til Lunds rifle. Men i 1905 vart det fleirtal for å kjøp 12 mot 9. Avstemminga vart gjort med namneopprop!

På same årsmøte vart det vedteke å byggje skyttargrav. Medlemane gjer arbeidet. Dei som ikkje arbeider skulle betale 1 kr.

I 1910 vart det vedteke å byggja skyttarhus. Materialane skulle kjøpast på Skjerjehamn. Johan Lund og Hans Undal skulle byggja for kr. 2,50 dagen minst 10 timar.

Det vart vedteke å låne kr. 250,- i Gulen Sparebank. Styret kausjonerte.

1913. 14. mars vart det gjort slikt vedtak:

«Enstemmes besluttedes gives tiladelse å halde skole i huset».

Etter vedtaket vart det halde skule i skyttarhuset i 28 år. Husleiga var kr. 96,- for skuleåra 1939/40 og 1940/41.

1916. Det vart bygt skiveskur på 400m bana. Lagstoppskyting.

1918. Spørsmål om å gå over frå Sunnfjord skyttarsamlag til Sogn Ytre. Utsett.

1919. 18. april. 20 årsjubileum? Styrevedtak:

«Styret sin tid er forliten til at gjøre noget med 20 års jubileum. Derfor overlades skydehuset til lagets ungdomer, for etter behag at holde fest på den bestemte dag. (17.mai)».

Åra gjekk. Laget hadde regelmessige premieskytingar års- og styremøte. Utsendingar til ombodsmøta i samlaget vart alltid valde på årsmøte. 

1931. Nytt golv i skyttarhuset + tetting av glasa.

1932. Vedteke å byggja nytt WC til neste skuleår.


Vedtak å kjøpe flagg som hadde vorte skada ved lån kr. 10,-

1934. Krav frå skulekrinsen om nye gardiner til skyttarhuset vart avvist med den begrunnelse at huset var utleigt umøblert.

1939. Vedteke å setja ut på anbud bygging av skytegraver på 300-600 og 100. Siste møte før krigen vart halde 13. august 1939.

I krigsåra 1940-1945 vart det ikkje ført noko i møteboka. Første møte etter krigen vart halde 24. juli 1945. J.L. Nygård vart vald til sendemann til ombodsmøte i Balestrand.

1946. Bygdestemna for Gulen 14. september. 11 gavepremiar vart delt ut.

1947. 16. mars. Årsmøte. 3 stk. Gevær utlånt av samlaget vart vidare utdelt til medlemer. Namn og våpen nummer vart innført i protokollen. 

1948. 28. mars. Det vert bestemt at skorstein og tak skulde reparerast, i tillegg skulle tak og golv malast.

1949. 22.mai. Rep. Av skorstein og tak vart overlate til formannen å få besørges, likeledes maling av huset. Husleige for sommerbeboere ble bestemt kr. 3,-.

1950. 7. mai. Årsmøte. Laget viser svakhetstegn.

1951. 14. mai årsmøte. Laget viser svakhetstegn. Dette er siste møtet som er ført i protokollen.

1960. Søndag 18. september vart det møte for å prøve å få laget i gang att. Det vart gjort slikt vedtak: «Ein vil freiste med samarbeid med Dalsøyra skyttarlag for eventuell samanslåing av laga under føresetnad av at laget vert dreve på Guløy. (Nyborg).» Til nytt styre vart valde: Oddm. Sandnes, formann, Eirik Sandnes, kasserar, Standley undal, Monrad Undal og Sjur Dale.

1961. Kjøpte kulefangar og starta innandørs skyting.

1962. Finansieringsplan for baneanlegget på Nyborg vart behandla.

1963 Besøk av riksinstruktør Sjøkvist.

1964. Sjur Dale overtok som formann.

1965-1966. Banebygging med mykje dugnadsinnsats frå medlemane og andre. Fyrste skotet på bana vart løyst av Nyborg sin fyrste formann Johs. L. Nygård (1879-1968).

1967. Første samlagsstemna i laget si historie. Bane.

1968. Første samlagsstemne i laget si historie. Felt.

1969. 70. års jubileum. Jubileumstemne på bana. Jubileumsfest i Dalsøyra Bedehus. Meny: Svinesteik, suppe og dessert. Kaffi og heimebakte kaker.

Same året bygt overbygg på standplassane. Reiv gamal telefonlinje Eide-Glenja.

Kantematerial. Alt gjort på dugnad. Bana hadde 8 skiver på 300m og 12 meterskiver på 100m.

1970. Samlagsstemne nr. 2 Bane.

1973. Samlagsstemne nr. 3 Bane.

Laget er no godt i gjenge. Aktiviteten stor på alle plan. Det har i mange år vore dreve eit framifrå rekrutteringsarbeid. Banene var i fullgod stand og skyttarhuset var og noko påkosta. Laget hadde ein del lån, ellers hadde det fått pengestøtte frå Stat og kommune og god hjelp frå heimevernet både praktisk og økonomisk.

Avslutningane på sesongane var fleire år i Dalsøyra samfunnshus. Juletrefest med bevertning, festtale osv. Premieutdeling vart gjerne det gjevaste for alle dei unge som etter kvart blei med. Både jenter og gutar. Eg trur desse juletrefestane var svært nyttige der foreldre og bygdefolket elles var med. I 1973 vart juletrefesten avlyst p.g.a av oljestreik. (køyreforbod).

1974. Gunnar Øxseth avløyser Sjur Dale som formann etter 10 år.

1975. Samlagsstemna R/J.

1976. Nye tiltak krov pengar og dugnadsinnsats. Innandørsbana i eigne kjellarlokale i Dalsøyra skule/samfunnshus. Laget fekk løyve av kommunen og avtale med entreprenøren for grunnarbeidet. Det vart gjort dugnadsinnsats for kr. 14.000,- på 14 dagar. Lagånda viste seg igjen frå si beste side. Innandørsbana vart teken i bruk i 1977. God sportsleg utvikling og nye 4 nye Mauser salong vert innkjøpt.

1976. Landsskyttarstemnet Alta. Rune Virkesdal Norgesmeister meister i kl. Rekrutt bane og nr. 4 i felt og Jørgen Virkesdal nr. 3 i junior bane.

1977. Innandørsbana teken i bruk.

1978. Samlagsstemna R/J.

1978. LS Trondheim Rune Virkesdal Norgesmeister i felt kl. junior   

1979. Edvard Tveit overtok formannsjobben etter Gunnar Øxseth.

1980. Nyborgstemna innandørs vart oppstarta.

1982. Nils Knarvik overtok etter Edvard Tveit.

Laget fekk ikkje forlenga avtalen på Nyborg. Dette blei krise for laget. Avtalar som pokalskytingar mellom laga osv. Måtte avviklast på lånte baner. Det same måtte treningar.

1983. Korrespondanseskytinga Sogn Ytre  innandørs mellom laga vart starta av Nyborg.

1984. Jørgen Virkesdal avløyste Nils Knarvik som formann.

Økonominemnda vert oppretta. Else Westervik, leiar

Jaktnemnda vert oppretta: Ivar Hantveit, leiar

Innkjøp av lagsdrakt grønn treningsjakke. E. Ellingsen merke framme og Nyborg skyttarlag på ryggen.

Jubileumsfest 85 år vert avvikla i Dalsøyra samfunnshus.

1985. 3. mars var det ekstra årsmøte. Dette galt kjøp av brakke C 6 Tilbod frå Rafinor A/S Mongstad. Deler av denne brakka er skyttarhus på Tjørneleite. 

1985. LS på Lesja Rune Virkesdal napp i Offiserpokalen og DFS sølvbeger som nr. 7. Stor sportsleg aktivitet i laget.

1985-1989 Skytebanebygging

1985. Skytebane på Tjørneleitet. Den 7/11-1985 kontraktar med gnr. 39. bnr. 1-2-3 Glosvik og den 16/11-1985 med gnr. 38. bnr. 1 Dyregrov er røyndom. Kontrakten 7/11er på 99 år ned høve til fornying og eineingongsum  på kr. 35.000. Landbruksdepartementet gjev konsesjon på dei 91,2 måla. Området vert og fråskilt med målebrev eige feste nr.

Avkøyrsle frå veg er gjeve og ein har undersøkt og klarert naudsynte areal, støy og miljøkonsesjonar. Televerket som har linje mellom bana er positive. 

Årsmøtet den 24.11.1985 godkjende samrøystes styret sitt framlegg til vedtak:

« Årsmøtet godkjenner avtale med gnr. 39 Glosvik, bnr. 1,2 og 3  dat 7.11.1985, og avtale med gnr. 38 Dyregrov, bnr. 1, dat. 16.11.1985 ang. Skytebane i område Tjørneleitet.

Årsmøtet meiner at bygging av ei skikkeleg skytebane i dette området må få høgaste prioritet i tida som kjem. Styret skal ha hovudansvaret for planlegginga av bana. Her bør det vere godt samarbeid med Gulen Jeger og Sportsfiskarlag. Når det gjeld sjølve byggjearbeidet skal det veljast ei byggjenemnd som skal ha hovudansvaret.»

Styret vert plannemnd: Jørgen Virkesdal, Nils Knarvik, Reidar Tveit, Olav Solheim og Hans Ringereide. 

Byggjenemnd: Bernt Austgulen, form., Magne Neverdal, Ivar Hantveit, Kjell Virkesdal, Trude Wergeland.

Seinare i byggjeperioden vert formannen i skyttarlaget med i byggjenemnda og ein har ei plan- og byggjenemnd.

Det meste av alle søknader, finansierinsplananar og andre dokoment ordna skyttarlaget sjølv, men Gulen kommune hjelpte til med gratis planlegging/teikningar. 

Bana vert  1.5.1998 kostnadsrekna til 1.436.425, der kr. 989.560 vert skyttarlags finansiert og kr. 446.865 leirdue/storviltbane og vert finansiert  1/3 gjennom spelmidlar. Gulen Jeger-og Sportsfiskarlag får bruksrettavtale på anlegget, men Nyborg skyttarlaget er anleggeigar og skal føre kontroll med bruken. Forsvaret yter  totalt kr. 200.000 og dei får ein 20 årsavtale i 1989. Kommunen yter 10 % av skyttarlaget sin del kr. 98.955. Det vert ikkje gjeve kommunale spelemidlar til anlegget.

Det vert gjort mykje dugnad på anlegget. Lite vert det leigd til. Gåver og rabattar vert gjeve. Lerkekledning til hus og standplassar vert gjeve, standplassane teikna og hadde mange dugnadstimar i maskin og på anlegget. Pensjonistar var med å innreidde skyttarhuset og elektrikkar gjorde dugnad på det elektriske og del av røyropplegget. Formannen gjorde tyngda av papirarbeidet og  plan-og byggjenemnda organiserte byggjearbeidet. Både gamle og unge bidro på dugnad eller gav gåver til anlegget. 

Økomonimenda etablerte i 1987 kiosk ved Sløvåg ferjekai. Mange ungdommar, kvinner, mødre og bestemødre stilte opp på dugnad  her. Denne var open kvar sundag, og skyttarlaget gjorde gode pengar på denne.Både ferje billistar og lokale folk var flinke å stille å bruke kiosken.

I åra som følgde var det stor byggjeaktivitet, mykje dugnadsarbeid, kamp for å skaffe midlar osv. Byggjelån kr. 100.000 vart kausjonert av 10 medlemar med ansvar for kr. 10.000 kvar. Det vart godt rundt med gåvebrev og her kom det inn kr.. 80.000. Heimevernet og Gulen Jeger og Sportsfiskarlag var aktive i baneprosjektet, og kommunen var positive med begrensa midlar.

Anlegget fekk ein del tilleggskostnader, nivåheving m.a. Asfaltering av veg, kledning skyttarhus, anleggsveg, meir utstyr på kjøkken, kontorutstyr, isolering av standplassar, nr. Skilt grav totalt kr. 564.000 i tilleggskostnader. Anlegget hadde i den 28.8.1988 ein total  kostnad på kr. 2.000.425.

1986. Dette året er det halde 18 styremøte og 1 ekstra ordinært årsmøte og ordinært årsmøte og det er behandla 94 bokførte saker. Dei alle fleste sakene gjeld bygginga av skytebaneanlegget på Tjørneleite. I tillegg kjem saker i Byggjenemnd og i Økonominemda. Sentrale saker var: 

Fullmakt av årsmøte til å ta opp kr. 250.000 i lån.

Byggjelån kr. 100.000 var kausjonert for av ti medlemar.

Byggjestart veg 26.2.1986.

Søknad om stønad vert sendt til DFS, Heimevernet, kommune, Spelemidlar.

Den 4. mai 1986 inngår Gulen Jeger og Sportsfiskarlag ein bruksrettavtale med Nyborg skyttarlag.

1987. Første styremøte som vart halde på Tjørneleitet var 17. februar 1987. 

Instruksar for skytebaneanlegget vart godkjent av Nyborg sk.lag 9.aug 1988, Sogn Politikammer 23. august 1988 og Gulen Jeger- og Sportsfiskarlag 28. august 1988. 

1988. Samlagstemne feltskyting vert skipa til på Dalsøyra.

Mykje dugnadsarbeid på skytebana.

1989. Søknad frå Gulen sau og Geitalslag vedr. Utstillingshall på skytebana. Fleirbrukshall (kombinert skyte og messehall ) vert planlagt, teikna og godkjend. Planane vert ikkje realisert, då Sau-og Geitalslaga heller valde å satse på ein utstillingsstad  ved Dalsøyra Bedehus.

1989. Nyborg skyttarlag sel ut Krag- Jørgensen geværa til medlemar.

1989. Opning av nybane. Skyttarhus, 20 skiver på 200m, 16 skiver på 100m, Elgbane, Leiduebane, parkeringsplassar og asfaltert veg.

1989. Jubeleumsstemne 15.-16.7.Nyborgstemna bane vert etablert er som del av Trippelstemne Nyborg-Gula-Solheim. Seinare som dobbelstemne Nyborg -Oppedal.

1989. Samlagstemne bane 20.8.

Innbrot og tjuveri nr. 1  i skyttarhuset.

1989. Jubeleumsfest 28.10 - Nyborg skyttarlag 90 år. 

1989. Lagsmeisterskap. «Harald Glosvik sin pokal» gjeve av H. Glosvik. (Jørgen Virkesdal

tok vann pokalen til Odel og eige med tre napp i 1994).

1989. HV-kontrakt med Nyborg skyttarlag. HV får føre opp eit lager på bana.

No hadde Nyborg skyttarlag ei god og velutrusta bane. Det vart halde små og store stemne, og aktiviteten var og på plass fram til i dag. Miljøet i laget er godt og mange deltek på opne stemne, Landsdelsstemne, Vestlandstemne og fleire familiar legg ferien til Landsskyttarstemnet. 

Skyttarhuset vart koseleg med festsal, toalett, sekretariat, kontor og lager. Husnemnda og økonominemnda hadde ansvar for å få kjøkkenet godt utstyrt. Anlegget vert og nytta i fleire år i samband med jonsokfeiring. Det har og vore avvikla julebord i huset. Huset er utleigd i samband med utleige til barnedåpar, gravferd, årsmålsdagar og konfirmasjonar.

1990. Nye lagsdrakter. Blå, lilla og kvit Hummel dress. Nyborg skyttarlag på baksida.

1991. Nyborg Sportsskyttarlag vart skipa. Målet var at DFS skyttarar skulle få delta i  NIF og skyttarforbundet sine disiplinar.  I 1997 vart laget utskilt som eige gruppe, med vekt på pistolskyting.

1991. Småkongestemne 8.-9.6 (Landsdelskretsstemne) vart avvikla i 1991 med 341 deltakarar.  Stemna i 1991 var den fyrste i Fjordane kretsen med samkøyring bane-og feltskyting.

Det vart laga til eige programhefte i samband med stemna i 1991.

Landsdelstemnene i 1991, 1995 og1999 var eit samarbeid med Gula skyttarlag som samstundes skipa til feltskyting. Alle finalar i bane, felt og samlagsskyting vart avvikla på Nyborg skytebane..

1992. Nyborg bidreg i kr. 1000,- høytalar anlegg i Dalsøyra samf.hus.

Fem skyttarar kjem til finalen under LS på Ulven.

1993. Vestlandsstemne 350 deltakarar.

Programhefte vert laga.

Det vart og tillaga eige kjølerom.

Innkjøp av kopimaskin.

Høgtalaranlegg vert montert på standplassane.

Skyttarlaget skipa til 5 dansefestar dette året og det er omlag som det pleier å vere.

DFS- 100 år -skyttarlaget tingar 40 jubileumsmedaljer som skal utdelast på lagsmeisterskap bane.

Nyborg R/J lag vann Fylkescupen for lag: Arne Jakob Areklett 347, Henning Neverdal 348, Bjørnar Reknes 348, Vidar Rotneim 345. I tillegg vann Jan Morten Areklett rekruttkalssen individuelt.

Egil Nyheim, Nyborg kjem i finalen i kongelaget på LS

Bygdekino. Nyborg skyttarlag, Dalsøyra Idrettslag og Dalsøyra samfunnshus driv bygdekinoen på dugnad nokre år.

Årets skyttar vert innført.

1994. Samlagsstemna bane.

Innkjøp av musikkanlegg skytebana.

Magne Neverdal ordnar reinseanlegg for vatn i huset og lagar til eit reinsesystem i brønnen.

Jonsokfeiring på skytebana.

6 skyttarar fekk skyte finale på LS i Sandnes.

1995. Landsdelskretstemne bane Nyborg og felt Gula.

Innkjøp av adm. Prg. DFS.

Innlagt vatn og toalett i innandørsbana. 

Noralf Virkesdal gjev seg som kassastyrar etter 33 år.

Jørgen Virkesdal gjev seg som formann etter 12 år.

1996. Oddbjørn Knarvik ny formann og Ove Glenjen ny kassastyrar.

1996. Samlagsstemne bane.

UNI-Storbrand Cup/Fylkesfinale lag.

Gulen Sau- og Geitalslag trekkjer seg ut av planane om fleirbrukshall på Tjørneleitet.

1997. Innkjøp av to rekruttrifler.

1998. Nyborg Sportsskyttarlag vert utskilt som eiga gruppe.

Innbrot og tjuveri nr. 2  i skyttarhuset 3.7.98.

1999. Landsdelskrinstemne bane Nyborg og felt Gula.

1999. 100 årsjubileumstemne 4.7.

1999. Innbrot nr. 3 i skyttarhuset-oppdaga 24.7.

1999. Vedtak om oppsetting av bom for å sikre innbrot.

1999. Lagsfane laga av Borgny Brosvik

Nyborg skyttarlag var 100 år 17. mai og lagsfane var då på plass. 

100 årsfesten: Heile 120 frammøtte fekk servert hjortegryte frå eigen 100 års hjort som viltnemnda i kommunen  gav fellingsløyve på. Ein eigen komite vart vald som festnemnd. I tillegg til medlemar og bygdefolk var ordførar, områdesjef, samlagsformann, representantar  frå nabolag, tidlegare formenn inviterte særskilt. Områdesjef og sagaskrivar Kjell Virkesdal helt festføredrag om Nyborg Knallskyttarlag og festkomiteleiar Jørgen Virkesdal var konferansier. Ludvik Kjellevold spelte til dans etter den offisielle delen. Samlagsformann Jens Ligtvor overrekte Nyborg skyttarlag ved leiar Oddbjørn Knarvik 100 års diplom frå DFS.

Nyborg skyttarlag historie etter 2000-

2000. UNI-Cup 27.august/fylkefinale lag.

2000. Årsmøtet  den 20.10 vel Jørgen Virkesdal som og han avløyser Oddbjørn Knarvik som leiar.

Den 1.desember 2000 vert det ekstraordinært årsmøte der Jørgen Virkesdal orienterer om planane og søknad om spelemidlar vedr. Rehabilitering av utandørsbana med elektronikk. Nyborg skyttarlag skal skipe til Vestlandsstemna i 2001 og har fått avslag frå forsvaret om manuell hjelp og laget må få på plass ei elektronikkløysing snarast råd.  Det nye styret har på rekordtid utarbeidd kostnadsoverslag, finansieringsplan, innhenta tilbod frå leverandørar m.m  for rehabilitering til elektronikk med 10 (16) skiver på 200m og 6 (8) skiver på 100m. Kostnaden er sett til kr. 997.330. Ein har og planar for rehabilitering av innandørsbana.

Årsmøtet gjorde følgjande samrøystes vedtak: 

« Årsmøtet i Nyborg skyttarlag sluttar seg til kostnadsoverslag og finansieringsplan dat. 16.11-00 vedr. Rehabilitering av innandørsbana og utandørsbana med elektronikk slik planane ligg føre. Årsmøtet gjev styret fullmakt til å justere planane og å ta opp lån kr. 250.000».

2001. Etter solid jobbing får Nyborg skyttarlag i mai fylkeskommunale spelemidlar i tråd med søknad om rehabilitering med elektronikk.  Det vert jobba solid på ulike nivå. Laget skipar til «Dansegalla m/skjenkeløyve den 4. mai med gruppa «Gluntan». Diverre vart oppslutnaden på dansegallaen slik, at laget måtte få hjelp til å dekke eit lite underskot. 

Det meste i samband med rehabiliteringa lyt gjerast på dugnad, sidan ein ikkje får kommunal medverknad på anlegget og Nyborg skyttarlag finansierer deira 1/3 del.

2001. Nyborg skytebane vert hovudbaneanlegg i kommunen.

2001. Bom vert sett opp.

Den 12.-13.5 skipar ein til Nyborgstemna bane manuelt og i slutten av mai får ein levert opplegg for 16 skiver på 200m og 8 på 100m og totalt 16 eigne elektronikkskiver m/monitorar. Det vert hektisk dugnadsaktivitet med tillaging av standplassbuer og  Megalink elektronikk. Nyborg skyttarlag takkar særskild Vigleik Daae i Masfjorden Elektro for elektroarbeid og hjelp til datakabling i seine kveldstimar. Ein låner ut monitorar og skiver til Florø skyttarlag som skipar til Landsdelskretstemne bane 12. juni mot at me får låne 6 monitorar og skiver av dei til Vestlandsstemna.  Alt arbeid vert utført på dugnad og anlegget står klart til generalprøven, Vestlandsstemna som går 30.-1.7.  I samband med Vestlandstemnet vert det og laga til eit programhefte og ein utfører eit profesjonelt stemne med speakerteneste visning på to storskjemar i sal. Overnattingsdel, matopplegg, premiar og stemna generelt vert avvikla prikkfritt med 350 deltakarar.

Seinare i 2001 og 2002 vert det utført dugnad på standplassane slik at dei vert innebygde med portar og anlegget vert ferdigstillt og spelemidlar utbetalt etter revidert rekneskap.

2002 Samlagstemna bane.

2002. Bygdekinoen. Dei fire laga som driv kinoen leiger no fast ein person. Kostnaden pr. 

lag kr. 1250,-

2002. Den 18.12 skoleskyting inn i juleveka til Dalsøyra skule.

2002. Arve Dyregrov gjev komplett ladeutstyr til Nyborg skyttarlag. Laderom vert tillaga i eige rom i skyttarhuset.

2002. Skyttarlaget opprettar nettbank.

2002. Heimeside for Nyborg vert etablert av Ove Glenjen.

2002. Skyttarlaget vert registret i lotteriregisteret og får eige org. nr. 984 410 077

2002. Kong Harald kjem til Gulen. Skyttarlaget har ansvar for litt salg og vakthald.

2002. Loppemarknad/antikvitetsmesse på skytebana 15.9. Økonominemnda organiserer.

2002. Bedriftsskyting vert etablert. Fyrste år med 12 lag/bedrifter.

2002-2005. Rehabiltering av skyttarhuset for kr. 297.000. Det vert gjeve kr. 99.000 i spelemidlar og skyttarhuset står rehabilitert med nye glas, varmepumpe, altan på 90 kv.m og oppussa i tråd med søknad om spelemidlar. Nyborg skyttarlag måtte også her ta kommunen sin 1/3 del gjennom solid dugnad og innsamla midlar.

2003. Landsdelskretsstemne bane.  Gula feltskyting. Stemna vert avvikla med på ein dag, laurdag 14.6 med innleiande skyting, finalar og samlagsskytingar. Stemna vart greitt avvikla.

2003. BKK. Sponsing av blå T-skjorter.

2003 Samlagstemna bane

2003-2004. Rehabilitering av innandørsbana totalkostnad 586.000 og 1/3 i spelemidlar. Innandørsbana vart pussa opp, lydisolert,nytt kulefang, montert vifteanlegg og 6 elektronikk skiver m/heis. I naborommet fekk ein minikjøkken, opphaldsrom m/projektorvisning og ein har laga eige toalett.

Også i dette prosjektet måtte Nyborg skyttarlag ta kommunen sin 1/3 og ein fekk heller ikkje att momsen sjølv om det ligg i underetasjen i kommunalt bygg. Solid dugnadsarbeid, innsamla midlar, rabattar og ikkje leigd arbeidskraft  gjorde at skyttarlaget også fekk dette prosjektet i hop utan gjeld. Innandørsbana var skyteklar desember 2003.

2004. Roar Brudevoll ny kassastyrar.

Samlagsstemna i miniatyr på ny elektronikkbane. 

IF-cup finale Nyborg arrangør

Innkjøp av elektronikkskive elgbane  kr. 16.000 eks. Mva i samarbeid med Gulen Jeger- og Sportsfiskarlag. 

Inngåing av 4 leasingskontraktar SAUER-gevær. Damene organiserer dameskyting.

Bedriftsskyting 24 lag.

Innkjøp av to SAUER salonggevær. Delvis sponsa frå bedrifter.

Gåve 1 stk Mauser kal. 6,5.

Innkjøp av 1 Anchutz rekruttrifle.

Skogløp arrangert 9.6 i samrabeid med Dalsøyra skule.

Innkjøp av motor framtrekk til 6 skiver 100m kr. 18.000.

Økonominemnda skiftar  på årsmøtet namn til arrangementnemnd.

2005. Noralf Virkesdal får utdelt Samlaget si fortenestemedalje for lang og tru innsats for skyttarsaka. Han har m.a. vore kassastyrar i Nyborg i 33 år og Samlagsformann i Sogn Ytre i 9 år.

Bedriftsskyting 2005-23 lag 

Leasing av 4 SAUER gevær i 4 år til rekruttskyttarar.

2006. Samlagsstemne bane.

Jenny N.W Nordal tek til som kasserar og avløyser Roar Brudevoll.

Bedrifsskyting 24 lag.

Innkjøp av links innleggsløp til SAUER-og låneavtale m/Kjell H. Nordal av linksgevær.

Sal av 1 stk Mauser salonggevær for kr. 1000,- til E. Kroghrud.

Innkjøp av ei Anchutz rekruttrifle.

Ny heimeside: www.nyborg.skytterlag.no
E-postadresse: nyborg@skytterlag.no
Nr. 1 Dalsøyra skule/Nyborg skyttarlag  i Skoleskyting med 100% deltaking.

2007. Landselstemne bane og Gula har felt. Alle finalar på Nyborg.

Stemna gjekk godt i kjempe ver.

Innkjøp av Anchutz rekruttrifle nr. 2.

Bedriftsskyting 13 lag.

Skoleskyting 100 % deltaking.

2008. Nyborg Sportsskyttarlag formelt vert oppløyst.

Samlagstemna i minatyr.

Leasing på 1 Sauergevær -avtale 4 år inngått og 4 leasingavtalar avvikla.

To utegrillar laga på dugnad.

Telefon erstatta av mobiltbreiband.

Bedriftsskyting 14 lag deltok.

2009. Nyborg 110 år. 

Opprusting av skytebana før Vestlandstemna. Utviding av parkeringsplassar langs veg og oppe på anlegget. Tillaging av ny stangbane og nytt felthurtiganlegg. Tillaging av omkledningrom på 200m standplass. 

Vestlandstemna i skyting for 3 gang. Over 400 påmelde og 314 deltok. Eit kjempearrangement. Denne gong skipa Oppedal/Brekke Vestlandstemna i feltskyting samstundes. Ei solid samarbeid gav god reklame for skytesporten og Gulen

Innkjøp av 4 elektroniske skiver og nye gummiband.

Formellovertaking av HV-hus/kasun  for kr. 0,- 

Heimevernet sin 20 års kontrakt på anlegget er ute.

Registrert i Frivillighetsregisteret -Grasrotandel.

Vinnar av 1 Sauergevær- reportasje om ksyttarlaget og Dalsøyra skule i NST.

Årsplan Nyborg skyttarlag 2010.

Nyborg min.


F/L 22.-23.1.

Det vert tilpassa skytetid for dei som deltek på korpsseminar o.l. Skyting torsdag kl. 18.00.

Lag Min.


Ty/Lau.9.og 13.3

Kurs R/ER/J: Høyanger 
Mars? 

Lag felt:


Lau 10.4

Lag Bane/dugleiksmerke
F/L/S 7.-9.5

Nyborg bane


F/LS 7.-9.5

Skytingens Dag

Sun. 6.6.

Lag skogsløp


Vert skipa til på Skytingens Dag.

Bedriftsskyting

Ons. 10.3

Dugleiksmerke 1-5

Lau 4.9

Årsmøte


Tysdag 26.10 kl. 19.30

Årlege arrangement i skyttarlaget

2010. Nyborgstemna i miniatyr har vore avvikla kvart år sidan 1980. I år var stemna 22.-23.1

2010 Nyborg skyttarlag har avvikla morsdagskakelotteri i over 20 år.

2010 Skytingens Dag har vore skipa til kvart år frå 1991 med god deltaking og  kafeteria. I 2010 skal Skytingens Dag avviklast sundag 6.6.

2010 Dugleiksmerke, hjorteprøven, lagsmeisterskap i  bane, felt og miniatyr vert avvikla kvart år.

2010 Nyborgstemna bane har vore avvikla kvart år sidan 1989. I 2010 skal stemna avviklast 7.-9.5.

2010 Skyttarfestar har vore avvikla jamnt sidan skipinga i 1899.

2010  Ut i frå møtebøkene kjenner ein ikkje til at tillitsvalde i Nyborg skyttarlag har vorte godtgjort. Mange har såleis ofra mykje for å halde utvikle skyttarlaget og halde laget sine utgifter nede.

2010 Skyttarlaget har ansvar for mykje verdiar og ein er avhengig av folk som har respekt for våpen og ammunisjon og forstår historia til skyttarlaga. Eigne anlegg betyr betdelege utgifter i forsikring, straum, drift og vedlikehald som andre lag som har  gratis offentlege anlegg ikkje kjenner til. 

Å velje ut kva som skal stå i ei historie oversikt er ikkje enkelt. Eg vil rette ei særskild takk til Noralf Virkesdal som har granska møtebøker til laget dei fyrste 85 åra.  Historia til Nyborg skyttarlag handlar om mange som har lyfta i lag for fellesskapet. I starten var det forsvarsvilje og skyteplikt som dreiv fram skyttarlaget, no er det meir sport og kulturelt fellesskap. Nyborg sin fyrste formann Johs. L Nygård var berre 20 år 17. mai1899 og han var sentral skikkelse  i laget sine fyrste 50 år.

Mange andre eldsjeler har og lagt ned eit betydeleg frivillig arbeid for å utvikle skyttarlaget til det det er i dag. Alle lag er avhengig av folk som ser nytten av fellesskap og forstår verdien og respekten av å skape positiv trivnad i nærmiljøet.

Virkesdal 05.02.2010

Nyborg skyttarlag

Jørgen Virkesdal, leiar

